
					এই পাতাটির মুদ্রণ সংশোধন করা প্রয়োজন। 
বিপদাপন্ন এবং চঞ্চল করিতে লাগিলেন। মোসলেম সৈন্য তাহার দসু্যসৈন্যের অনুসরণ করিলে তাহারা ছত্রভঙ্গ হইয়া নিবিড় অরণ্যানী এবং পর্বতের আশ্রয় গ্ৰহণ করিয়া ফেরুপালের ন্যায় লুক্কায়িত হইয়া পড়িত। ফলতঃ শিবাজীর মাওয়ালী দাসু্যাগণ পলায়নে এবং হঠাৎ আক্রমণে যার-পর-নাই অভ্যন্ত হইয়াছিল। তাহাদের পলায়ন এবং আক্রমণ বস্তুতঃই শৃগালের ন্যায় দ্রুত এবং কৌশলপূৰ্ণ ছিল। ফলতঃ শিবাজীর নামের অর্থ তাহার কার্যের সঙ্গে বেশ সার্থক হইয়াছিল। তখনকার দিনে “শিবাজী দরহকিকত শিবাজী আস্তু।” অর্থাৎ শিবাজী কার্যতঃ যথার্থই “শৃগাল”, একথা দাক্ষিণাত্যের সর্বত্রই প্রবাদবাক্যের ন্যায় প্ৰচলিত হইয়াছিল।
শিবাজীর ধূর্ততা, ছলনা এবং মিথ্যাবদিতার কিছু ইয়ত্তা ছিল না। স্বাধীন রাজ্য স্থাপনের আকাজক্ষা তাঁহাকে এমনি অধীর ও আকুল করিয়া তুলিয়াছিল যে, তিনি তাহার অভীষ্ট সাধন মানসে কোনও প্রকার পাপ ও অন্যায়কে বিন্দুমাত্রও পরওয়া করিতেন না ।
খুন, জখম, চৌৰ্য, দসু্যতা, প্রবঞ্চনা তাহার জীবনের নিত্য কর্তব্যকর্ম মধ্যে পরিগণিত ছিল। এহেন ধূর্ত শিবাজীর সহিত পুনঃ পুনঃ সন্মুখ-সমরে চেষ্টা করিয়াও আফজাল খাঁ কৃতকার্য হইতে পারিলেন না। তরঙ্গায়িত উচ্চাব্বাস ভূমি, নিবিড় অরণ্য, পৰ্বতের অসংখ্য গুহা এবং ক্ষুদ্র ক্ষুদ্র পার্বত্য-নদীর গর্ভ ও উচ্চপাড়ের আশ্রয় গ্ৰহণ করিয়া শিবাজী মধ্যে মধ্যে রাত হানা” দিয়া বিজাপুরের সুশিক্ষিত বাহিনীকে যার-পর-নাই ত্যক্ত-বিরক্ত করিতে লাগিলেন।
পার্বত্য প্রদেশে দসু্যদলের সঙ্গে যুদ্ধ করিয়া জয়লাভ করা বহু বিলম্ব এবং ক্ষতি সাপেক্ষ দেখিয়া, বীরাঙ্গনা মালেকা আমেনা বানু শিবাজীর জন্মভূমি রায়গড় আক্রমণ করাই ন্যায়সঙ্গত মনে করিলেন। রায়গড় আক্রমণ করিলে, শিবাজী বাধ্য হইয়া সম্মুখ-যুদ্ধ দান করিতে বাধ্য হইবেন বলিয়া, মালেকা আমেন বানু। আফজাল খাকে উৎসাহিত করিতে লাগিলেন।
DD DDB D L BDD BBBB BBDBBD DDDDBD Bg DD করিবার জন্য নানা প্রকার কায়দা-কৌশল এবং ফন্দী খাটাইতে লাগিলেন । মাওয়ালী ও মারাঠী দাসুদৃগণ ছদ্মবেশ ধারণ এবং চৌৰ্যকার্যেও বিলক্ষণ পটু ছিল। রাত্রিতে তাহারা মানা প্রকার পশু, বিশেষতঃ গরু-ঘোড়ার কৃত্রিম বেশে আসিয়া মুসলমান শিবিরের খোঁজ-খবর লইয়া যাইত। পার্বত্য রমণীদিগের রূপ ধারণ করিয়া দিবসে তাহারা নানা প্রকার ফলমূল এবং তারিতরকারীও বিক্রয় করিতে আসিত ।
মধ্যে মধ্যে সম্মোহুবশে কয়েকজনকে ধূত করায়, তাহারা মারাঠী গুপ্তচর বলিয়া প্ৰকাশ পাওয়া পাহাৱা আরও কড়াকড়ি করা হইল। মালেকা আমেনা বানু।

		 এই পাতা শেষ সম্পাদিত হয়েছে ০৬:৩৪টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

